
IC IPANDWA 8

ICIPINGO 

CIPYA



Icine fye 
tawakekale inshita 

iitali, lelo uli 
nokumona uwalailwe 

ilyo taulafwa.

Mwe Lesa wakwa 
Abrahamu, Isaki na 

Yakobo, nalimpembela 
umulubushi, lelo 

nshaikale inshita iitali.

6 B.C.



Simeone 
alefwaya 

mu malembo 
no kusanga 
ubusesemo 

ubwingi 
ubwalelanda 
pali Kristu.

Simeone, ulesa 
kuno lyonse cila bushiku. 

Nga caliweme bonse 
bashimapepo nga bali 
abaipelesha nga iwe.



Uletontonkanyapo 
shani pa busesesmo 
bwakwa Esaya palwa 

kwa Kristu? Casobelwe 
ukuti nacisungu akemita 

no kufyala umwana 
umwaume. Ici cikaba 

lubuto lwa mwanakashi, 
ngefyo baebele Eva.

Eee, na 
Esaya nao alandile ati 
aketwa Lesa wamaka. 

Lelo ubusesemo buntu 
bwayafya ukwishiba.



Ukulingana 
na Mika 5:2 
Umwana aaba 

uwamuyayaya, 
pantu ni Lesa. 
Ngo busesemo 
mu Malumbo 

45:6 umo Lesa 
aitile umwana 

ati Lesa?

Ukasanga 
ukuti banono 

abakakusuminisha 
pali ifi, eico taufwile 

ukulanda ifi fintu 
palwalala, pantu kuti 

bakutoba amabwe 
wafwa no kufwa.

Ukamona, ilyo 
nshilafwa Mesia akesa 
muli linoline itempele, 

kabili nkamumona.



Nawishiba, 
limbi kuti 
alelanda 
icishinka.

Nomba iwe 
niwe nani? Finshi 
waishibapo palwa 

ifi fintu?



Teti njikalefye ilyo 
naumfwa ku kulanda kwenu. 
Naine nalibelenga amalembo, 
kabili papitile imyaka 500 apo 
Danieli alandile ifintu ifisuma 

ifyaumfwikile bwino palwa nshita 
ya kwisa kwakwa Mesia.

Finshi 
wingeshiba 

ifyo bakalemba 
bashingeshiba?

Ibuula – 
Ukutendeka 3:15; 
Amalumbo 45:6; 
Eseya 7:14, 9:6; 
Danieli 9:25-26; 

Mika 5:2; 
Luka 2:25-26



Batata ni bakalemba 
balinanga ubusesemo. Lesa 

aebele Danieli ukuti ukufuma pa 
nshita amafunde ya bomfishiwepo 

ukukula Yerusalemu cipya cipya 
mpaka fye Mesia akafwe cikaba 

imyaka 483.

 Nomba imyaka 
naikumana 449 ilyo 
ifunde lyapangilwe. 

Kwashala fye imyaka 34, 
icilepilibula ukuti Mesia 

alaenda mu misebo 
nangu fye nombaline.

Kuti 
waishiba 
shani ifi 
fintu?

Awe, te nomba. 
Umupashi wamushilo 
nausokolola kuli ine 
ukuti ilyo nshilafwa 
ndinokumona akanya 
Mesia muno mwine 

mwi tempele. 

Ukamona.



ILYO SIMEONI 
AKOTELE NO 

KUPEMBELA MWI 
TEMPELE, ALELOLELA 

UKUMONA KRISTU 
UWALAILWE, 
SHIMAPEPO 

UWESHINA LYA 
SAKARIA AILE 
MWI TEMPELE 

MUKUPEPA. ENA NO 
MUKASHI WAKWE 
BALI ABAKOTE, 
LELO TABATALI 

ABAKWAPO UMWANA.



Mukupumikisha malaika 
amonekele lubali lwa 
kukulyo kwa cipailo!

Witina, Ipepo 
lyobe nalyufwika 

umukashi obe Elisabeti 
alino kufyala umwana 

umwaume, kabili uli 
no kumwinika ishina 

lya Yoani.

 Abengi bakasekelela ilyo 
akafyalwa, pantu akaba ni umo 
uukapekanya abantu ku kwisa 
kwakwa Mesia. Takatale anwa 
umwangashi nangu icakunwa 

icikola elyo akapokelela 
umupashi na maka yakwa 

Eliya.



Bushe kuti 
naishiba shani ukuti 

ifyo ulelanda nga fya 
cishinka? Umukashi wandi 

naine bonse natukota 
teti tukwate umwana, 
kabili aba ni ng’umba 

apo afyalilwa.

Nine Gabrieli, 
uwiminina pa cinso cakwa 
Lesa, kabili na lituminwe 

kuli iwe ukukweba ifi fintu. 
Ulefwaya icishibilo? Walaleka 

ukulanda walaba cibuulu 
mpakafye ukamone ifi 

fintu fikacitikila.



Nkatemwa ilyo 
tukalalanda 

pali ena. 
Ino ng’anda 
yalitalalila. 
Nawishiba, 
taufwile 

ukulatalikana 
na bamalaika.

 Zakaria, cintu cashupa 
ukusumina, cili kwati 

nifilya cali kuli Sara, nyina 
wanko shesu, Lesa aliumfwa 

amapepo yesu, nomba 
nkasaba nyina wakwa 
kasesema mukalamba.



Pamyaka 4,000, bakasesema 
basobele ukwisa kwakwa 
Mesia. Ilyo imyaka 700 

tailafika, Kasesema Esaya 
atile “moneni umwanakashi 

nacisungu akemita, no kufyala 
umwana umwaume uuketwa 
Imanueli, Lesa aba na ifwe.”

Maria alikobekelwe kuli Yosefu. 
Tatalile akumanapo no mwaume 
nangu umo. Alikonkele yonse 

amafunde yakwa Mose.



Mukupuminkisha, 
malaika amokele 

kuli Maria!

Bushe kuti 
cacitika shani 
ici cintu apo 

nshatalakumanapo 
no mwaume 
nangu umo?

Maria, 
nausanga 

ukusenamina 
kukalamba ku cinso 
cakwa Lesa. Uli no 
kwimita no kufyala 
umwana umwaume 

uwakwa Lesa.



Mupashi 
wamushilo wakwa Lesa 

ali no kukufimba. Umwana 
uukemitwa mwifumo lyobe 
akaba mwana wakwa Lesa. 
Umufyala obe Elisabeti, 

uwaleitwa ing’umba nomba ali 
no mwana. Uno e mweshi 

uwakulenga mutanda.



Nine 
mubomfi 

wakwa Shikulu. 
Nacibe ifyo fine 
kuli ine, ngefyo 
Lesa alefwaya. 

Nine nomba nyina 
wamwana wakwa Lesa. Bushe 

Yosefu ali no kunsumina? 
Bushe ali no kumfwa? Abantu 
bonse bakantotonkanya shani 

ilyo bakeshiba ukuti ndi ne 
fumo? Ninjishiba; ndino 

kuya ikala na 
Elisabeti.

Ibuula – Esaya 7:14; 
Luka 1:5-20, 26-40



Elisabeti!

Maria, 
Umwana 
wandi!



Walipalwa 
pa banakashi, 
kabili alipalwa 
umwana uuli 

mwifumo lyobe. 
Ninebo nani 
uwo nyina wa 
mfumu yandi 

engatandalila? 
Ilyo line 

nacumfwa fye 
ishiwi lyobe, 

umwana 
mwifumo lyandi 

acanga ku 
nsansa.

Umutima 
wandi 

ulelumbanya 
Lesa, no mweo 
wandi uleanga 

muli Lesa 
umupusushi 

wandi. Panuma 
yaifi inkulo 

shonse 
shikanjita 
uwashuka, 

pantu uwamaka 
yonse 
ancitila 

ifikalamba.



Maria aikele na 
Elisabeti nalimo 
pa mweshi itatu.

Naasumbula bamo 
pali ifwe fye basulilwe. 

Ngefyo alandile kuli shifwe 
Abrahamu, na twibukisha 

mu luse lwakwe.



Inshita yali 
fikile iyakwa 
Elisabeti iya 

kupaapa.

Zakaria 
alishibe ukwabula 

ukutwishika 
ati umwana 

akaba umwaume 
pantu malaika 
alimwebele.

Eee, 
ngacakuti 
mwaume 

ndesubila ishina 
likaba Zakaria 
nge shina lya 

kwa wishi.Uyo aleisa, 
nomba na 

tumwipushe.



Alandile 
ati malaika 
amulengele 

ukuba cibuulu 
pantu 

tasumine.

Lishina nshi 
walainika 
umwana? Alefwaya 

apakulemba.



Alanda ati 
ishina lyakwe 

likalaitwa Yoane, 
ngefyo malaika 

umukonkomeshe.

Lelo tamwaba 
nangu umo 

mulupwa uwe shina 
lya Yoane.



Icacine 
mwaume, 

umwana uwa 
mishishi iingi.



Ishina lyakwe 
ni Yoane, ukulinga 

na mashiwi yakwa Lesa. 
Ali no kulangilila Mesia 

kubantu besu abena 
Israeli.

Alanda! 
Panuma ya 

mweshi iingi, 
asuka alanda! 

Bushe 
kuti caba 

cishinka ukuti 
ni Eliya wa mu 

busesemo?

Ibuula – Luka 1:41- 64



Munshita, Yosefu 
asangile ukuti Maria ali 
ne fumo, kabili alishibe 

ati temwana wakwe.

Mayo, na nomba 
nshileshininkisha 
ici. Takwali abaume 

abalemupalama. Inshita 
yonse alebafye no lupwa 
lwakwe pa ng’anda, kabili 
bonse balishiba bukapepa 

bwa mukashana Maria 
ifyo bwaba. Ica cine teti 
acite ici! Lelo ifishinka 
eko fili. Ali ne fumo



Yangu, 
Yosefu, 

nomba finshi 
walacita?

Teti muupe nomba 
iyoo, lelo nshilefwaya 

ukumusebanya palwalala 
pali ici. Kuti bamutoba 
amabwe pa mulandu 

wa bucende. Limbi kuti 
twaputulafye bunkobekela 

mu mutalalila



Ninani 
alandile ati 

e wishi?

Alandile 
ati wishi 

wamwana ni Lesa, 
e wabikile umwana 
mwifumo lyakwe 

ukupitila mu 
Mupashi Wamushilo 

ukwabula 
ukukumana kwa 

mubili.



Yangu! 
Bushe 

nafulungana?

Alandile 
ati umwana 

akaba 
umupusushi 
we sonde, 
Umwana 
wakwa 
Lesa.

Ukulanda 
ifyo miponto 
ku mwanakashi 

uwaba ngafilya. 
Nkamukanafye bwangu 
bwangu mubumfinsolo 

kabili mu mutalalila.



Munshita ya bushiku ilyo 
Yosefu asendeme, malaika 

amonekele kuli wene.

Yosefu, mwana 
Davidi, witiina ukusenda 

Maria ukuba umukashi obe, 
pantu umwana uuli mwifumo 
afuma ku mupashi Wamushilo. 
Akafyala umwana umwaume 
naiwe ukamwinika ishina lya 

Yesu. Pantu akapususha 
abantu bakwe kufya bufi 

fyabo.



Uku e kufikilisha 
amashiwi ayasobelwe 
na kasesema Esaya 

ayakuti “Umwanakashi 
uushakumanapo no 

mwaume akemita, akafyala 
no mwana umwaume, kabili 
bakamwinika neshina lya 

Imanueli.”



Maria, 
nshishibe ifyo 
ukanjelela pa 
kukutwishika?

Ninjishiba, cili 
icawama sana pa 
banakashi bonse 
aba mu Israeli na 

bamunkulo shonse, 
ukuti Lesa asale 

ine ukufyala Mesia 
ukumuleta mu calo!



Bushe uyu mwana 
akaba uwamusango shani? 
Apo alinokuba Lesa muli 

bumubili, bushe akalalanda ilyo 
akafyalwa? Bushe akeshibila 

calimo ukubelenga?

Awe, Yosefu, 
naine nshishibe, 

lelo Lesa ewishibe. 
Tulifye nokulolela 

nokwisamona.



Bonse 
icikolwe cesu 
ni Davidi, na 
bakasesema 

basobele ukuti 
Mesia akafuma 

mulubuto 
lwakwa 
Davidi.

Nacitontonkanya pali fimo. Mwibala lya 
Edeni, Lesa alaile ukuti ubufyashi bwa mwanakashi 

bukanyanta ku mutwe wa bufyashi bwa nsoka. 
Namona nomba! Uyu mwana takabe uwabufyashi bwa 
mwaume, bufyashi fye bwa mwanakashi. Iyee! Kanshi 

Lesa akwete ili ipange ukufuma ku kutendeka.

Ibuula – 
Ukutendeka 3:15; 
Esaya 7:14, 9:7; 
Mateo 1:18-23; 
Luka 1:32-33



Yosefu na Maria 
baleikala mu 

Nasaleti wa mu 
Galili, mulya mwali 
ubusesemo bwakale 
ubwalesosa ukuti 
Mesia akafyalilwa 
mu Betelehemu wa 

mu Yudea (Mika 
5;2). Nombaline 
fye, Maria kuti 

afyalila Umwana 
mu musumba umbi, 
Bali abashaishiba 
ubusesemo, Kabili 
tapali umulandu 

bapangile ubulendo 
ubutali ubwa kuya 

ku Betelehemu.

Umfweni, umfweni, 
Imbila ya buteko bwa 
ciRoma ukufuma kuli 

Kesalo Angusito umwine, 
ukupendwa kuli no kubako na 
bonse abantu abena Israeli 
bakabwelelamo ku misumba 

bafyalilwemo mukulembesha 
pa mulandu wa musonko.



Abantu 
tabaka cumfwe nga 

naya neka. Nkakusenda 
tukaya bonse.

Yosefu, 
ici 

cilepilibula 
ukuti ufwile 

ukuya ku 
Betelehemu. 
Uli nokuya 

ilyo umwana 
akafyalwa.



Awe, fwile 
ukuba naiwe ilyo 

umwana akafyalwa. 
Tapali nangu umbi 
uwishibe ifyo ndi.

Maria, 
nshalingile 

ukukusenda pa 
lwendo ulu. Limbi 

tubwelelamo 
fye.



Casendele 
ukucila 

umulungu umo 
pakuti bende 
ulwendo lwa 

milundu mupepi 
na 100.

Tufwile 
ukwendesha 

nga kuti 
wakwanisha. 
Ndemonana 
kwati inshita 

naifika.

Nalamona nga 
kuti twafwayako 

umuputule mu 
ng’anda ya beni.



Maria, 
nisanga 

na cimbusa 
uwakutwafwa.

Bushe 
takuli 

umuputule 
mu ng’anda 

ya beni?

Iyoo, 
naisula.



Naubomba 
bwino sana 
pa mwana 

wakubalilapo. 
Icabipako nico 

afyalilwa 
mwitanga.

Wileka 
ici 

cikusakamike, 
ubushiku 

bumo akateka 
icalo 
conse!

Kwena kuli 
ine, alemoneka 
fye bwino nge 

fimoneka utunya 
tonse.

Ibuula – Luka 2:1-7



CINSHI 
ICI? 

Nimalaika! 
  

Amakana 
namakana 

yaba malaika

Mwitiina, pantu 
Lesa nantuma 

ukwesa mweba imbila 
nsuma yabantu 

bonse, pantu kuli 
imwe nakufyalwa 
ilelo umupusushi 

mu musumba wakwa 
Davidi, uuli Mesia 
waba Yuda, Kristu 

Imfumu.

Kube 
ubukaata 
kuli Lesa 
mu mulu! 

Lesa naleta 
umutende pe 
sonde, pantu 

alikwata 
ifisuma 

kubantu.



Ici e cikaba 
icilangililo kuli imwe, 
mukasanga umwana 
napombwa munsalu, 

Kabili nalalikwa 
umulila inama (mu 

mulimba).



Bushe kuti 
mwasumina 

ici? Bamalaika 
ukumonekela 

kuli ifwe!
Namumfwa 

ifyo acilanda? 
Mesia nafyalwa 

mu Israeli.



Pembeleni 
mpaka nje eba 

abakashi!

Ndefwaya 
njemona .

Umupusushi! 
Umutende ku bantu! 
Akanya? Natuleya 

tuye mumona!



Tweleleniko 
pakwisa 

micilinganya, 
lelo malaika 

acitwita ukwisa 
kuno.

Ninani 
engatontonkanya pali 
ici, Lesa ukuba akanya?

Mesia!
Ibuula – Luka 2:8-20



Inshita yalifikile iya 
kwa Maria na Yosefu 

ukutwala umwana 
kuli bashimapepo 
no kupela ilambo 

ukulingana ne funde.

Yosefu, uyu walaba 
e muku wakubalilapo 
ukutwala Yesu kwi 

tempele, kabili takuli 
nangu umo uwishibe 
ukuti Yesu e Kristu.

Kabili 
ndecimona ukuti 

tatufwile ukwebako 
umuntu nangu umo, 
tulolele mpaka fye 

akakule.



Yesu uyo! 
Natumulolela 

sana.

Maria, 
ninani uyu 

wine?

Nshishibe. 
Tapali nangu 

umo uutwishibe 
kuno.

Simeoni ali 
mwi tempele.



Mucindikwe mwe Mfumu, nomba 
lekeni umubomfi wenu aleya mu 

mutende pantu amenso yandi yamona 
uwakutupususha, ngafilya fine 

mwalaile. Akaba ulubuuto kubena fyalo 
nokuba uwabukata kubena Israeli.

Nomba, 
wishibe shani?



Umfweni 
kuli ine, uyu 

Mwana akalenga 
abengi mu Israeli 

ukwima na bambi ukuwa, 
kabili bakalamutalika 

bakalakana no 
kumumfwila. 

       
Eee, no 

mutima obe ukakalipa 
pafyo mukalamona 

ifikalacitika kuli Wene.



Moneni! Mesia 
aisa kwi tempele 
lyakwe, uyu eo 

bakesesema 
basobelepo.

Ulya ni Ana. 
Munshita ya mweo 
wakwe alelolela 

fye Mesia.



We mulumendo, 
uyu mwana ni Kristu, 
umupusushi wa calo. 

Akalenga Israeli 
ukupusuka ukufuma 
ku membu shabo.

Ukufuma palya pene, Ana 
alelanda fye pali Yesu kuli 

bonse abalefwaya ukulubuka.
Ibuula – 

Luka 2:27-38



Mu fyalo fya ku 
kabanga ka Israeli 

kwali abaume abamano 
abalebelenga mu 
fyalembelwe ne 

fikolwe fyabo na mu 
kufwailisha ukwishiba 

Lesa. Balishibe 
ubusesemo bwa kwisa 

kwa kwa Mesia. Mu 
filoto na mufimonwa, 
Lesa ali basokolwelele 

ukuti umo uwalailwe 
alifyalwa. Elintu 

kwamonekele kuli bena 
ulutanda ulwaibela 

ulwalesonta ku 
calo ca Israeli.

Tufumine 
ukutali. Iyi 

ncende tuleyako 
intu yaibelako. 

Twaenda imilingu 
iingi.

Ulutanda 
lucili luleenda. 

Twakula 
lukonka ukufika 

na kumpela.



Israeli taakwete 
imfumu pali ilya 
inshita pantu 
atekelwe na 

benaRoma, lelo 
abenaRoma 
basontele 
imfumu ya 

baYuda, Herodi, 
uwatekele mu 
Yerusalemu. 

Abamano 
bafwaile ukwali 

Herodi noku 
mwipusha palwa 

mfumu ipya 
iyafyelwe. 

Mwemfumu Herodi, kuli 
abaume batatu abalemona 

abakankala abafumine kukabanga 
balanda ati balefwaya imfumu 

iipya iya Israeli, akanya.

Akanya,? 
Imfumu? Nine 

mfumu. Bengishe 
mukati no kuleta 

bashimapepo 
mukalamba naba 
kalemba kuli ine.



Mulandile 
ati mwaisa 
mukumona 

imfumu 
akanya? 

Mwishibe shani 
ifya musango 

uyu?

Natumona 
ulutanda 
lwakwe 

kukabanga 
no kwisa 

mufukamina.

Ali 
kwisa?

Tatwishibe 
bwino eco 
twishiile 

kuli iwe we 
mfumu?

Ninjita abasambilila 
sana twalamona ifyo 

baishibapo pali ifi. Iseni 
kumupule wankama.



Balandile 
ati beshile 
mukutotela 
imfumu ya 

baYuda, umo 
uwasobelwe 

ukwisa pususha 
abantu. Bushe 
mu malalembo 
yenu mwaliba 
apo balanda 

pali iyi 
mfumu?

Eee, 
bakasesema 

abengi 
basobele 

palwa kwisa 
kwakwe, lelo 
tatwasumina 

ukuti ubusesemo 
bwamusango 
uyu bukacitika 
muli uyu wine 
musango.

Nshilesakamana 
pafyo 

mwasambila 
ukulondolola. 
Mucishikafye 
finshi ifyo 
ubusesmo 
bulanda?

Ica cine, 
kasesema 

Mika alandile 
ukuti Mesia ali 
no kufyalilwa 
mu Betelehemu 

ukufuma ku 
mukowa 

wakwa Yuda.



Herodi alikwete umwenso 
pakumfwa ukufyalwa kwa mfumu. 
Eico alefwaila ukwipaya umwana 

umunono nga aishiba kuntu akaba.

Umfweni, kuti 
naisa shinshimuna 
imfumu nemwine. 

Kanshi ilyo 
mukamusanga 

mukatume abakwisa 
njeba uko akaba.

Icacine 
nga 

twamusanga 
tukatuma 
amashiwi.

Ibuula – Mateo 2:1-8; Mika 5:2



Inshila 
bakalemba 

baishibilemo 
mukushininkisha 

ukwafyalilwe 
umwana, yali 
iyaibelako. 

Nomba baali 
abapusanako 

kuli bakasesema 
babena 
Israeli.

Imilembele ya 
bakasesema ba Israeli 
yali pusanako naimbi. 

Nshatalamonapo 
ukusobela ubwashika 

ngoku.



Moneni! 
Ulutanda 

lumolwine ulo 
twamwene ku 

kabanga!

Lokesheni 
pancende 
lubelele, 

pakuti mailo 
tukalukonke.

Lelo taluli 
nge ntanda 
shimbi isho 
twamonapo. 
Taluleendela 

pamo ne 
ntanda 

shimbi, kabili 
luli ulwa 
balikisha.



Ulo, lwaiminina 
pali ilya ng’anda. Lelo 
ino te Betelehemu! Na 
papita imilungu iingi. 

Limbi nabaselapo.

Icacine 
lutanda 

ulwaibelako. 
Talufwile ukuba 
apatali ukucila 

amakumbi.

Lwaciba 
ulwendo 
ulutali 
nganshi 

kwashalafye 
panono 
ukufika.



Te bufwayo 
bwesu ubwa 

kumifulunganya, lelo 
natwenda imilungu 

iingi ukwisa mona no 
kutotela imfumu 

iipya iifyelwe.

Mwaishibe 
shani?

Twabelengele mu malembo 
ya mushilo aya bantu bonse. 

Bakasesma benu balisobele ukwisa 
kwakwe. Kabili elyo ulutanda 

lwamoneke ukututungulula kuno. Na 
nombaline nalwiminina pa muulu wa 

ng’anda yobe.



Bulya bwine 
ubushiku, Lesa 

alandile na 
bamano muciloto 

no kubeba ati 
beya eba Herodi 
uko basangile 
umwana, lelo 

bapite inshila imbi 
iyakubwelelamo 
ku calo cabo. 

Lesa kabili 
alandile 

kuli Yosefu 
ukubutukila ku 
Egupto, pantu 

Herodi alefwaya 
ukwipaya umwana.

Mukuicefya 
kwesu tulepela 
ifyabupe finono 

ukupela umucinshi 
kumupusushi 

wa calo. Ali no 
kupilibwila abangi 

kubulungami.

Ibuula – Mateo 2:9-12



Tumeni abashilika 
bandi abaibelako ku 
Betelehemu. Mubebe 

ukuyaipaya abana bonse 
abaume abashilakumanya 

imyaka ibili.

Balya abantu 
abafumine ku kabanga 

na bambepa. Babomfeshe 
inshila imbi ukuya ku myabo. 

Ici cilepilibula ukuti na 
basanga umwana, kabili 

bali no mwenso wa 
kubwelela kuno.



Imyaka iingi 
kunuma bakasesema 

balisobele ukuti 
kukaba icikacitika 
icabulanda sana 
mu musumba wa 

Betelehemu.



Panuma yamfwa ya kwa Herodi, ilyo Yesu 
aali nemyaka ibili, Lesa abakonkomeshe 

ukubwelelamo ku Israeli. Ifi nafyo fyali 
fya kufikilisha ubusesemo bwamuli Baibele: 
“Naitile umwana wandi ukufumu mu Egupto.”

Yosefu na Maria basendele Yesu 
akanya ku Egupto. Ifyabupe 
ifyo abamano ba bapele fya 

bafwile ukwendelamo nokuya 
ikalilamo imyaka ibili kulya.



Ilyo babwelele 
ukufuma ku Egupto 

malaika aebele 
Yosefu ukuya ku 
musumba uunono 

uwa Nazareti.

 Ifi nafyo 
fyali fya 

kufikilisha 
ubusesemo 

bwamuli 
Baibele: 

Ubulelanda 
ukuti aketwa 

umwina 
Nazareti.



Bushe aba 
bakalume 

bandi basano 
balabomba 

akasuba 
konse? Iseni 

mulye.

Yesu abombele na 
wishi Yosefu mucikulwa 

cakupalilamo imbao. 
Akulile mu ciimo na 
mumano elyo no 
kutemwikwa kuli 
Lesa naku bantu.

Ibuula – Yeremia 31:15; 
Hosia 11:1; Mateo 2:13-23



Ilyo Yesu aali ne myaka 
ikumi naibili, Yosefu 

asendele ulupwa ukuya ku 
Yerusalemu ku kusefya 
icakucilila. Basendele 

impaanga iyakupela nge 
lambo pa membu shabo.



Yesu, twala 
impanga kuli 

bashimapepo. Bafwile 
bashininkisha ukuti 
ilifye bwino ilyo 

tabalapeela ilambo 
mailo. Tufwile 

twafwaya ukwakulala 
munshita ya 

bushiku.

Tata, 
bushe kuti 
naya pamo 
na Yesu ku 

kumona 
itempele?



Yosefu, 
nimfwayaYesu 
ukuli konse 

nshimumwene. 
Tapali nangu umo 

umumwene 
akasuba 

konse. 
Kwena alishibe 
ukuti tuleya. 

Nalemona kwati 
ali na bamo 
abamulupwa 

lwesu.

Ndetontonkanya 
kwati natumusha ku 

Yerusalemu. 

Tufwile fye 
ukubwelelamo no 

kuya mufwaya.

Ilyo papitile inshiku 
ishingi, panuma 
ye lambo……...



Lelo ulemona 
kwati ukwilula 

kobe e kuli bwino. 
Abakalamba e balingile 

ukwishiba bwino 
ifi ifyacishinka 

ifyanshika.

Bonse 
namusuminisha 

ukuti Mesia 
akaba umwana 

wakwa Davidi, pantu 
efyo bakasesema 
baasosa. Naimwe 
namusuminisha 

ukuti Davidi amwitile 
ukuti Imfumu, nga 
Mesia Lesa wakwe. 
Nomba Mesia kuti 
abashani umwana 
wakwa Davidi kabili 
panshita imo ine 
imfumu yakwe, 
kanofye………

Ufwile 
watekanya 

mukutontokanyo 
kwa musango uyu. 

Mukulekelesha 
walasuka 
uponte.



Amalelembo 
kuti yaba aya 
cine nangu 
iyoo. Bushe 

tulesuminisha 
fye 

kufilelingana 
ne fishilano 

fyesu?

Bushe 
ifyacishinka 
efyaba fye 

ifyashika? Bushe 
te malembo 
ayatupela 
ukwishiba?

Ulya ali 
palya!

Lelo teti ubule 
ifintu fyonse ngefyo 
fyaba. Bakasambilisha 

besu basosa…

Ibuula – Esaya 9:7;Luka2:42-46; 
2Timoti 3:16-17



Yesu, natukufwaya 
konse, cinshi wacitila 

ifi kuli ifwe?

Twaba nankwe 
pa nshiku shibili. 
Uyu mwana wenu 
napusanako sana 

kubanankwe.



Ninshi 
mwacilamfwaila 
konse konse? 

Bushe tamwishibe 
ukuti mfwile 
ukubomba 

umulimo wa kwa 
Tata?



Nshatala 
monapo 
umwaice 

uwaishibisha 
amalembo 

ngoyu.

Acilosha 
mwisa pa 

kulanda ati, 
“afwile ukutampa 

ukubomba umulimo 
wakwa Wishi?” 

Bushe ulya 
acilamufwaya 

te wishi?



Yesu aile 
na bafyashi 

bakwe 
kabili ali 

uwacumfwila 
kuli bene. 

Akonkenyepo 
ukubomba 

umulimo wa 
bukapala 
wa mbao 
no kukula 

mumano na 
mucimo.

Pantu lyonse aleenda 
mubulangami nokufwaya 

ukucita icisuma 
kubantu banankwe, ali 

uwatemwikwa kuli bonse.



 Ilyo abalumendo 
bambi baleponenena 

mulubembu, Yesu 
alekonka amafunde 

yakwa Lesa yonse no 
mutima wakwe onse.

Iwe lyonse 
ubomba fye bwino, 

kabili takwaba nangu umo 
kapala wambao uwaishibisha 
mu Nazareti uwa kucila iwe. 
Nalasenda naimbi mutanda 

iyili ngoyu wine.
Ibuula – Luka 2: 46-52



Ibukisheni ukuti 
Elisabeti alikwete 

umwana uwa 
mweshi mutanda 

ilyo Maria 
talafyala. Malaika 

aebele Sakalia 
ukumwinika ati 

Yoane, kabili ali 
no kupekanya 

imitima ya bantu 
ku kwisa kwakwa 
Mesia. Ifi na fyo 

fyalisobelwe 
kuli bakasesema 
abengi, imyaka 
imyanda isano 
ilyo tailafika.

Mufwile 
ukupilibuka ukufuma 
ukmibele yenu iibi no 
kunakila Lesa, pantu 

ubufumu bwa muulu na 
bupalama. Nga mwapekanya 
imitima yenu ukupokelela 

Mesia, nala mibatisha 
mu menshi.



Nomba Yoane, 
twalacita shani? Finshi 

Lesa afwaya kuli 
ifwe pakuti tube 

abalungami?

Lelo kuli 
uuleisa panuma 

yandi uwacila pali 
ine, pantu aaliko 
ilyo nshilabako. 
Takamibatishe mu 
menshi lelo niku 

mupashi Wamushilo 
uwa kwa Lesa 

umwine. Pilibukeni 
ukufuma imembu 

shenu ilyo 
tamulacelwa.



Nga naukwata imingila ibili 
elyo wakumanya uushikwete, 

mupelepo umo pa mingila yobe. 
Nga naukwata ifyakulya elyo 
umo ali nensala, umulishe.

Mulecita 
ifyalungama ku 
bantu bonse.



Yoane, ifwe fwebabomba 
mu buteko tuciteshani 

pakusekesha Lesa? Ine nine 
kasonkesha wamusonko na 

Nabali ni kapokola.

Tamufwile ukupoka 
amafisakanwa. Tamufwile 

ukubomfya incito yenu ukupoka 
indalama ku muntu nangu umo. 
Mufwile ukuba abamulinganya 

nokucita ubulungami mu 
milimo yenu yonse.



Nshili umo 
uwa pa bantu 

benu nangu uwaba 
mukupepa kumo kwine 
naiwe nomba naine 

ndefwaya ukusekesha 
Lesa. Nomba ncite 

shani?

Taufwile 
ukulakalifya bonse 

abo utungulula, kabili 
taufwile ukwiba nangu 

ukubomfwa icifulo 
capancito yobe nokupoka 

indalama ne fipe ku 
umuntu onse. Ufwile 
ukubelela ukwikalila 

mufyo ufola.



Uuleisa 
panuma yandi 

wamaka ukuncila 
nshilingile 
nokakula 

intambo shapa 
ndyato shakwe. 

Nga mwalapila no 
kusumina, alino 

kumibatisha 
no mupashi 
Wamushilo.

Nga mwakana 
no kutwalila mu 
lubembu lwenu, 

ali noku miposa mu 
mulilo mukucula 
kwa muyayaya. 

Lekeni ukubembu 
nomba.

Ibuula – Malaki 3: 1; 
Luka 3:2-18, 7:24, 27



Niwebo 
nani, ukuti wise 

ulebila pali Mesia? 
Nga iwe wemwine 

ulelandapo 

shani? 
Bushe niwe kasesema 

Mose alandilepo, 
umo uwali nokwisa no 
kutungulula abantu 

kuli Lesa?

Te ine Mesia.

Awe, ngefyo 
kasesema Esaya 
asosele, “nine 

shiwi lya ulebilisha 
mumatololo, 

ukupekanya inshila 
yakwa Mesia.”



Nomba 
ninsambu nshi ukwete 

ishakuya uleshimikila no 
kubatisha aba bantu mu 
ncende yesu ukwabula 

ukupoka ulusa?



Mufwile ukufumyapo 
imembu shenu isha; 

icilumba na katutumushi. 
Isembe nalibikwa pamushila 

wa fimuti, muli nokuputaulwa 
no kuposwa mumulilo uwa 

kucululuka nga tamupilibwile 
imitima yenu.

Ndi mutumwa 
fye, uwakupenkanya 
inshila yakwa Mesia, 

lelo muli bana 
bansoka. Mwitampa 
ukutontonkanya ati 

pantu fye muli baYuda 
kabili abana bakwa 

Abrahamu ukuti muli 
abana bakwa Lesa.



Malaika wakwa Lesa 
anjebele ati uo ndemona 

umupashi wakwa Lesa 
uleikililapo kwati ni nkunda, 

ni Mesia wa bena Israeli, 
Umupusushi wa calo.

Yoane, ulelanda 
ati Mesia alaisa 
bwangu. Uli no 

kumwishiba shani 
ilyo akesa?



Yoane ashimike imweshi 
mutanda ninshi Yesu ali 

ne myaka amakumi yatatu.

Nalishibe 
ukuti inshita ya 

musango uyu ili no 
kwisa. Malaika Gabriele 

anjebele ati ndinokupita 
mubulanda ubwakalipisha. 
Ngacaliweme wiso Yosefu 

abapo no kumona ifi. 
       

Finshi uli 
nokucita? 

Uli no 
kutampa 

shani? Bushe 
ukaya kwi 
tempele?

Nshishibe, Tata ali 
nokunaanga. Icakubalilapo 
mfwile ukuyamona Yoane 
no kubatishiwa kuli wene. 

Aali pekanya abantu abengi 
pa bushiku ilyo imibili 

ikaluka.



Bushe uli 
no kubwela 

ukwisa 
mbonako?

Ibuula – Amalango 
18:15; Esaya 40:3; 
Mateo 3:1-12; Luka 
3:15-18, 23; Yoane 

1:19-27,33

Icacine mayo, 
nshakamilabeko, lelo 

mufwile ukuba abakosa. 
Ifintu fikesa pali ine 
tafyakabe ifyanguka 

kuli imwe.



Ipekanyeni kukwisa kwakwa Mesia. Imwe 
bashifwe mufwile mwapilibula imitima yenu 
kubana benu. Mufwile mwaba abamano no 

kupela inshita yenu na maka ku kusambilisha 
abana benu amafunde yakwa Lesa. Ngabana 

benu bancintofwa bamona bucishinka bwenu, 
cikapilibula imitima yabo kuli bashibo ne 

ndupwa shenu shikaba bwino.

Uyu nga e mutima wenu, kabili 
mulekabila ukukonka Mesia ilyo akesa, 
kanshi iseni mu menshi nalamibatisha 
ulubatisho lwa kulapila, nelyo Mesia 

akesa akamwelela imembu shenu.



Yoane, bushe 
walambatisha?

Nkanshi kuti 
cawamishapo 

iwe ukubatisha 
ine. Icacine fye 
iwe uli muntu 
uwalungama.

Yoane, mfwile 
ukunakila amafunde 
yonse aya kwa Lesa. 

Ndino kucita ifyo 
Tata apela icipope 
ku bantu bakwe.







Inkunda! 
Na mona 
inkunda!

Ibuula – Mateo 3:13 – 17; 
Luka 3 – 21-22



Niwe 
Mesia! Nga na 

kwishiba.



Uyu 
e mwana 
wandi uo 

natemwa uo 
nsekelamo. Uyu e mwana 

wampaanga wakwa Lesa 
uulesenda ulubembu lwa 

pano isonde!



Kristu!

Naisa!

Akapekanya 
ubufumu!

Uwa 
mushilo 
wakwa 
Lesa!

Ibuula – Luka 3:22; Yoane 1:29-34; 
1Yoane 2:1-2



Bushe 
aleya kwisa? 
Bushe te uyu 
uukalubula 

uluko?

Inshita 
ikesa, 

lelo afwile 
abalilapo 
ukupita 

mukweshiwa.

Kweshiwa 
nshi?

Ni ulya umo Adamu ne fikolwe 
fyakwe fyonse bafililwe ukucimfya. 

Afwile ukuya kumanya kasebanya 
(kateeka wamfimfi).



Wishi aebele umwana 
wakwe Yesu ukufunga 
inshiku amakumi yane. 

Talelya ifyakulya 
ifili fyonse. Ilyo 

mubili wakwe 
wanakile kunsala, 
Satana aeseshe 

ukumubeleleka ukuti 
akane ukunakila 

Wishi no kupwisha 
insala yakwe.

Umuntu wakubalilapo, Adamu tanakile Lesa 
no kulufya icifulo cakwe icisuma. Yesu aliko 

ukufuma kukale nga Lesa, lelo nomba ali 
umuntu muli bumubili. Bushe akacimfya muli 

ububwesho ubo bambi bonse bafililwe?



Pakupwa kwa nshiku amakumi 
yane aya kufunga, Yesu ali ne 

insala kabili alinakile. Yesu 
nomba alyumfwikishe ifyo ciba 
nga kuli icipowe, ukuba nsala 
mpakafye umubili obe walailya 
uwine. Ali umfwikishe ifyo ciba 
nga uli weka, ukulekeleshiwa, 

ukulwala elyo nokunaka.

Pa inshiku ishingi, satana 
alelwisha Yesu mu mano 
mumatontonkanyo ya 

kutwishika no mwenso. Ilyo 
aishibe ukuti ukweshiwa kuli 
mupepi no kupwa kabili ukuti 
Yesu ali pampela ya kunaka 

kwakwe, satana acitile ifintu 
ifyo ashatalile acitapo lyonse. 

Aishile monekela kuli Yesu.



Apo iwe 
uli mwana 

wakwa Lesa, 
walikwata 

insambu sha 
kulya.

Ibuula – Mateo 4:1-3; 
Luka 4:1-3; 

Abena Roma 3:23, 5:12-21; 
AbaHebere 4:15



Icacine bwali bwesho 
ku muntu uushatalile 

alya pa nshiku 
amakumi yane.

Satana atunkile umuntu 
wantanshi Adamu, mukulya 
ifintu bamuleseshe. Nomba 

aleesha ubwesho bumo 
bwine pa wanakishe uwali ne 

nsala umwana wa muntu



Bula ilibwe ili, 
usangule umukate 

pakuti wikute 
kunsala yobe.



Awe, nshacite 
ico, pantu amalembo 
yasosa ukuti umuntu 
takekale no mweo ku 

cakulya ceka iyoo, lelo 
niku cebo conse icafuma 
kwishiwi lya kwa Lesa.

Kanshi, 
natuleya bonse. 
Nalakutwala ku 

cifulo uko walaya 
nakila Lesa.



Amalembo 
nayo yasosa ukuti, 
“taufwile ukwesha 
Imfumu Lesa obe”

Nga watolweke ukufuma 
pano na bamalaika baishile 

noku kwikata, na bantu bonse 
bamonako, bali noku kupokelela 

nga Mesia, ninjishiba e 
mulandu wine waishile.

 Naulanda pa malembo, 
Na malembo yasosa ukuti 

bamalaika bakakwimya 
muminwe yabo no ku kucingilila 
ukukana ipununa ulukasa lobe 
kwibwe. Nomba ninshita yobe 
iyakubalanga amaka yobe.



Nalishiba 
walitemwa icalo kabili 

waishile mu kucipususha, 
eico nalakulanga ifintu 
ndetontonkanya ifyo 

wingatemwa.

Ibuula – Mateo 4: 3-7



Nomba pano, 
twalamona amabufumu ayengi 

ayatungulula icalo. Bushe tayali aya bukata 
sana? Apo fye Adamu afutatila amafunde yobe, 

nalipoka ici calo. Ici icalo abantu balampela imiku 
ne miku. Conse candi. Nine lesa wa ici icalo, te iwe 

iyoo. Lelo nalapela conse kuli iwe….pa cipope cimo. 
Ngacakuti kuti wamfukamina umuku umofye no ku 
nshinshimuna, ndi nokulekako bukateka bwandi 
ubwacalo, kabili kuti wa cikwata na bantu bonse 

ababamo. Ulelandapo shani?



Satana afulumwike nokufuma pa cinso 
cakwa Kristu. Emuku wakubalilapo mu 
lyashi lya bumuntu, Satana alwishishe 
umuntu uo teti abepe. Yesu acimfishe 

amesho. Isonde nomba nalikwata muntu 
umo uwaipele umupwilapo kuli Lesa.

Amalembo 
yalenda 

ati, “ufwile 
ukupepa Yehova 

Lesa epela, 
kabili taufwile 

ukubombela umbi 
lelo kano Wene 
eka.” Naufilwa: 

fuma apaa.



Inshiku amakumi yane aya 
kweshiwa yalipwile, lelo 
Yesu alinakishe icakuti 

afililwe no kwenda.



Bamalaika baishile ne 
fyakulya na menshi 
no kumukoselesha. 
Ilyo umubili wakwe 

wakoseshiwe, abwelele uko 
Yoane aleshimikila. 

Ibuula – Mateo 4:8-11; 
Luka 4:14

